ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 26-Ի ԹԻՎ 733-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	01/11-1/2258-2023

	
	13.02.2023թ.

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.
	Նախագծով նախատեսվում է նոտարի կողմից մատուցվող վճարովի ծառայությունների սակագները սահմանող հավելվածը լրացնել նոր կետով` «38.1. վճարման կարգադրություն արձակելու համար` նվազագույն աշխատավարձի 10-15 ապատիկ»: Վերոգրյալի կապակցությամբ հայտնում ենք, որ 2022 թվականի դեկտեմբերի 23-ի «Պետական տուրքի մասին» օրենքում լրացումներ կատարելու մասին» ՀՕ-587-Ն օրենքով վճարման կարգադրություն արձակելու համար սահմանված է պետական տուրք՝ 5.000 դրամի չափով, իսկ Նախագծով առաջարկվում է համապատասխան նոտարական ծառայության համար սահմանել պետական տուրքի դրուքաչափը 2-3 անգամ գերազանցող սակագին՝ 10000-15.000 դրամի չափով: Ընդ որում, սակագնի առաջարկվող չափի վերաբերյալ հիմնավորումներ ներկայացված չեն:
	Այս առնչությամբ հարկ է նկատի ունենալ, որ «Նոտարիատի մասին» օրենքում 2022 թվականի դեկտեմբերի 23-ին կատարված փոփոխությունները ենթադրվում է, որ միտված են վճարման կարգադրություն արձակելու վերաբերյալ դիմումների մասով դատարանների ծանրաբեռնվածության թոթափմանը, մինչդեռ, կարծում ենք, որ խնդրո առարկա նոտարական ծառայությունների համար առաջարկվող սակագնի պայմաններում օրենսդրական վերոնշյալ լուծումները հազիվ թե կծառայեն իրենց նպատակին: 
	Ընդունվել է
Նախագծում կատարվել է փոփոխություն:
Նախագծով ի սկզբանե նախատեսված է եղել նոտարի կողմից վճարման կարգադրություն արձակելու համար ծառայության վճար 10-15.000 դրամի չափով: Ներկայացված առաջարկությունների հիման վրա Նախագծում կատարվել է փոփոխություն և որպե նոտարի կողմից արձակված վճարման կարգադրության համար ծառայության վճարի չափ սահմանվել է  5000-10.000 ՀՀ դրամ:

	[bookmark: _GoBack]2. Հանրային ծառայությունները կարգավորող հանձնաժողով
	ԳԲ/34.1-Մ4-4/464-2023

	
	13.02.2023թ.

	            Հայաստանի Հանրապետության հանրային ծառայությունները կարգավորող հանձնաժողովը հայտնում է, որ Հայաստանի Հանրապետության արդարադատության նախարարության օրենսդրության զարգացման և իրավական հետազոտությունների կենտրոն հիմնադրամի կողմից մշակված «Հայաստանի Հանրապետության կառավարության 2011 թվականի մայիսի 26-ի №733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
           Միաժամանակ, տեղեկացնում եմ, որ հանրային ծառայությունների ոլորտում գործում են հանձնաժողովի կողմից կարգավորվող շուրջ 555 անձ, ուստի, հաշվի առնելով նաև նախագծի բովանդակությունը, այն կարծիքի է ներկայացվել «Հայատանի էլեկտրական  ցանցեր», «Գազպրոմ Արմենիա», «Վեոլիա Ջուր», «Տելեկոմ Արմենիա», «ՄՏՍ Հայատան», «ՅՈՒՔՈՄ» և «ՋԻԷՆԱԻ ԱԼՖԱ» փակ բաժնետիրական ընկերություններին՝ հայտնելով վերջիններիս դրա վերաբերյալ դիրքորոշումը հնարավորինս սեղմ ժամկետում Հայաստանի Հանրապետության արդարադատության նախարարություն ներկայացնելու անհրաժեշտության մասին։ Այդուհանդերձ, եթե առկա է նշված նախագիծը հանձնաժողովի կողմից կարգավորվող բոլոր անձնաց կարծիքին ներկայացնելու կարիք, խնդրում եմ հայտնել այդ մասին։
	Ընդունվել է


	3. «ՄՏՍ Հայաստան» ՓԲԸ
	230121/1․0/AA

	
	16.02.2023թ.

	Սույն գրությամբ տեղեկացնում ենք, որ 10.02.2023թ. Հանրային ծառայությունները կարգավորող հանձնաժողովից թիվ N ՍՇ/34.1-Մ4-4/459-2023 գրությամբ ստացված «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ «ՄՏՍ Հայաստան» ՓԲԸ-ն մեկնաբանություններ կամ առաջարկություններ չունի:
	Ընդունվել է


	4. «Տելեկոմ Արմենիա» ՓԲԸ
	218/23-11

	
	21.02.2023թ.

	Ի պատասխան ՀՀ հանրային ծառայությունները կարգավորող հանձնաժողովից մեզ (մուտք 13.02) վերահասցեագրված Ձեր 02.02.2023թ. թիվ ելք-/30.3-5644/2023 գրության հայտնում ենք, որ նոտարի կողմից վճարման կարգադրություն արձակելու համար պետական տուրք սահմանելու մասին ՀՀ կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին նախագծի վերաբերյալ «Տելեկոմ Արմենիա» ընկերությունն առարկություն, առաջարկություն չունի:
	Ընդունվել է


	5. «Հայաստանի Էլեկտրական ցանցեր» ՓԲԸ
	Ե-251-23

	
	01.03.2023թ.

	«Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ դիտարկումներ և առաջարկություններ առկա չեն:
	Ընդունվել է


	6. «ՋԻԷՆՍԻ-ԱԼՖԱ» ՓԲԸ
	115-02/23

	
	17.02.2023թ.

	Հայտնում ենք, որ Արդարադատության նախարարության օրենսդրության զարգացման կենտրոն հիմնադրամի կողմից մշակված «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ, ինչպես նաև փոփխություններ և լրացումներ կատարելու առաջարկություններ չունենք:  
	Ընդունվել է


	7. «Յուքոմ» ՓԲԸ
	224

	
	17.02.2023թ.

	Ի պատասխան ՀՀ հանրային ծառայությունները կարգավորող հանձնաժողովի անդամ Ս. Շահինյանի՝ 13.02.2023թ. N ՍՇ/34.1-Մ4-4/456-2023 գրության՝ հայտնում ենք, որ Արդարադատության նախարարության օրենսդրության զարգացման կենտրոն հիմնադրամի կողմից մշակված «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ «Յուքոմ» ՓԲ ընկերությունը առարկություններ և առաջարկություններ չունի: 
	Ընդունվել է


	8. ՀՀ կենտրոնական բանկ
	15.1-07/154-23

	
	17.02.2023թ.

	       Ուսումնասիրելով գրությամբ ներկայացված «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
       Նախ Հայաստանի Հանրապետության կենտրոնական բանկը (այսուհետ՝ Կենտրոնական բանկ) ողջունում է նման նախաձեռնությունները, որոնք միտված են քաղաքացիաիրավական հարաբերությունների կողմերի միջև առաջացող վեճերը արագ, արդյունավետ լուծելուն, ինչպես նաև այն հանգամանքը, որ նման լուծումները իրականացվելու են թվային եղանակով։
       Միաժամանակ հայտնում ենք մեր մտահոգությունը, որ Նախագծով սահմանված ծառայության վճարը շատ բարձր է, որը կարող է ուղղակի ազդեցություն ունենալ ծառայություններից չօգտվելու վրա։ Ծառայության վճարից բացի նախատեսված է նաև պետական տուրք՝  բազային տուրքի 15-ապատիկի չափով, այսինքն նման ծառայությունից օգտվելու համար իրավահարաբերության կողմը առնվազն պետք է վճարի 25000 ՀՀ դրամ գումար, սակայն պետք է հաշվի առնել նաև այն հանգամանքը, որ ՀՀ քաղաքացիական դատավարության օրենսգրքով սահմանված վճարման կարգադրությունների դիմումներով դատարան դիմելու համար կողմի համար սահմանված է պետական տուրք՝ բազային տուրքի 1.5-ապատիկի չափով։
      Ուստի հաշվի առնելով վերոգրյալը՝ առաջարկում ենք վերանայել Նախագծով սահմանված ծառայության վճարի չափերը, ինչպես նաև հիմնավորել վճարի չափի ընտրությունը։
	Ընդունվել է
Նախագծում կատարվել է փոփոխություն:
Նախագծով ի սկզբանե նախատեսված է եղել նոտարի կողմից վճարման կարգադրություն արձակելու համար ծառայության վճար 10-15.000 դրամի չափով: Ներկայացված առաջարկությունների հիման վրա Նախագծում կատարվել է փոփոխություն և որպե նոտարի կողմից արձակված վճարման կարգադրության համար ծառայության վճարի չափ սահմանվել է  5000-10.000 ՀՀ դրամ:

	9. Հայաստանի բանկերի միություն
	ՀԲՄ 00-86

	
	22.02.2023թ.

	Ի պատասխան Ձեր 02.02.2023թ-ի թիվ 30.3/5649-2023 գրության, Ձեզ ենք ներկայացնում ՝ «ՀՀ կառավարության 2011թ-ի մայիսի 26-ի թիվ 733-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ առևտրային բանկերի դիտարկումները։ 
Հաշվի առնելով, որ վճարման կարգադրություն արձակելու դիմումը կարող է ներկայացվել նոտարին բացառապես այն դեպքերում, երբ կողմերը իրենց միջև կնքված պայմանագրով ի սկզբանե համաձայնել են տվյալ պայմանագրից բխող որոշակի դրամական պարտավորությունը չկատարելու դեպքում վճարման կարգադրություն արձակելու դիմումը ներկայացնել նոտարին, ուստի նոտարը ի սկզբանե տվյալ գործարքը վավերացնելիս արդեն իսկ ստացել է նոտարական ծառայությունների վճար և պետական տուրք։ Այս դեպքում կարծում ենք, որ արդարացված չէ լրացուցիչ վճարել 10,000-15,000 ՀՀ դրամ։ Ավելին, տվյալ ծախսը ավելացնելու է նաև պարտապանի պարտավորության փաստացի չափը, ինչը նույնպես արդարացված չէ փոքր հայցագին ունեցող գործերի համար։ 
Կարևոր ենք համարում նկատի ունենալ նաև, որ նույնիսկ ընդհանուր իրավասության դատարանի կողմից արձակված վճարման կարգադրությունները մեծամասամբ վերացվում և օրինական ուժ չեն ստանում պարտապանի ծանուցված չլինելու կամ առարկություն ներկայացնելու հիմքով (հիմք՝ www.datalex.am պաշտոնական էջի վճարման կարգադրությունների վարույթների վիճակագրություն)։ Մինչդեռ,  նոտարի կողմից արձակված՝ կողմերի համար պարտադիր դարձած վճարման կարգադրությունը կողմերը կարող են վիճարկել դատական կարգով վճարման կարգադրությունը չեղյալ ճանաչելու վերաբերյալ դիմում ներկայացնելու միջոցով այն կողմերի համար պարտադիր դառնալուց հետո՝ մեկ ամսվա ընթացքում: Ավելին, վճարման կարգադրության վարույթը՝ այդ թվում պարտապանի ծանուցման կարգը իրականացվում է հիմնականում ՀՀ քաղաքացիական դատավարության օրենսգրքով սահմանված կարգով, ուստի գործնականում ունենալու ենք բազմաթիվ դեպքեր, երբ բանկերի կողմից վճարվելու է 10,000-15,000 ՀՀ դրամ նոտարական ծառայության վճար, սակայն վճարման կարգադրությունը մերժվելու/չեղյալ ճանաչվելու արդյունքում, բանկերը ստիպված են լինելու գումարի վերադարձը ապահովել դատարան/արբիտրաժ ընդհանուր հայցային կարգով հայց ներկայացնելու և լրացուցիչ պետական տուրք/արբիտրաժային վճար վճարելու միջոցով։ 
Վճարման կարգադրություններ արձակելու մասին դիմումների համար դատարան վճարվող պետական տուրքի չափը անկախ հայցագնից սահմանված է 1500 ՀՀ դրամ։ Ստացվում է նոտարի կողմից նույնական ակտի հրապարակման համար սահմանվում մոտավորապես 10 անգամ ավել վճար, ինչը մեր գնահատմամբ ընդունելի չէ։ 
Հաշվի առնելով ներկայացված խնդրահարույց հարցերը, ինչպես նաև այն հանգամանքը, որ սահմանված 10-15 հազար ՀՀ դրամի չափով նոտարական վճարը հիմնավորումը առկա չէ, վճարի այս մեծությունը համարում ենք խիստ բարձր և ոչ համապատասխան՝  առաջարկում ենք վերանայել և սահմանել համահունչ ու էապես ցածր նոտարական վճարի չափ։
	Ընդունվել է
Նախագծում կատարվել է փոփոխություն:
Նախագծով ի սկզբանե նախատեսված է եղել նոտարի կողմից վճարման կարգադրություն արձակելու համար ծառայության վճար 10-15.000 դրամի չափով: Ներկայացված առաջարկությունների հիման վրա Նախագծում կատարվել է փոփոխություն և որպե նոտարի կողմից արձակված վճարման կարգադրության համար ծառայության վճարի չափ սահմանվել է  5000-10.000 ՀՀ դրամ:

	10. Նոտարական պալատ
	ԵՆՊ-142/23

	
	23.02.2023թ.

	Ի պատասխան առ 02.02.2023թ. ՀՀ նոտարական պալատ մուտքագրված առ 31.01.2023թ. N/30.3/5122-2023 Ձեր գրության՝ հայտնում ենք, որ ՀՀ նոտարական պալատի նոտարական միասնական պրակտիկայի ապահովման և ուսումնամեթոդական հարցերով հանձնաժողովը (այսուհետ՝ Հանձնաժողով) իր հերթական նիստի ընթացքում քննարկել է «Հայաստանի Հանրապետության կառավարության 2011 թվականի մայիսի 26-ի թիվ 733-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը և նախագծի ընդունման հիմնավորումը, որոնց վերաբերյալ Հանձնաժողովը որևէ դիտողություն կամ առաջարկություն չունի:  
	Ընդունվել է

